Mandat ta’ Inibizzjoni Numru 684/2018/1 LM

QORTI CIVILI
PRIM’AWLA

ONOR. IMHALLEF
LAWRENCE MINTOFF

lllum id-29 ta’ Mejju, 2018

Mandat ta’ Inibizzjoni Numru 684/2018/1 LM

Carmelo Sammut (ID 229764M) f'ismu proprju u ghan-nom ta’ Charlie
Properties Limited (C 31940)

vs.
Frances Pace (ID 195451M) u Rita Pace (ID 147651M) f'isimhom proprju u
ghan-nom ta’ Dianco Company Limited (C 14889) u Charles Pace (ID

443573M), u Maria Isabelle Pace (ID 379869M) f’isimhom proprju u ghan-
nom ta’ L.F. Holdings Limited (C32914)

II-Qorti,

Rat ir-Rikors tar-rikorrenti Carmelo Sammut (ID 229764M) f'ismu proprju u

ghan-nom ta’ Charlie Properties Limited (C 31940) (minn issa “r-rikorrenti”) li

gie pprezentat fis-27 ta’ April, 2018, li jghid:

Illi I-esponenti sabiex jikkawtela I-kreditu hawn taht imsemmi kontra [-intimati,
umilment jitlob lil din I-Onorabbli Qorti li tordna I-hrug ta’ mandat ta’ inibizzjoni
kontra I-intimat sabiex jinzamm milli jbiegh, inehhi, jittrasferixxi jew jiddisponi inter
vivos sew b’titolu oneruz jew gratuwitu xi proprjeta, u b’mod partikolari:

White Farm, Triq I-Imtahleb, Rabat, proprjeta ta’ Francis u Rita Pace;
166, Triq il-Vanilja, Mgarr;
Springfield Farmhouse, Farmhouse No. 2, Sqaq il-Palma, Zabbar;

A LW N R

Kull sehem li huma ghandhom fuq l-appartamenti, maisonettes, penthouses u
garages mibnija fuq:

a. Art fi Trig Santa Domenica, Zabbar, akkwistata bis-sahha ta’ zewg kuntratti
tad-9 ta’ Jannar, 2001 u tas-27 ta’ Marzu, 1998 fl-atti tan-Nutar Pierre Cassar;

b. L-art bil-garage mibnija fugha bin-numru 82/84, Freesia, Valletta Road, Paola,
akkwistata permezz ta’ kuntratt tal-5 ta’ Dicembru, 2002 fl-atti tan-Nutar
Tonio Spiteri li kopja,

c. Maisonette numru 55, fi Trig Azzopardi, Marsa akkwistata permezz ta’
kuntratt tad-19 ta’ Jannar, 2004;

d. Numru ta’ garaxxijiet bl-arja taghhom, mhux ufficjalment immarkati 9A, 9B,
10, 11, 12, 13 u 14 fi Trig Hal Qormi, Santa Venera, akkwistati permezz tal-
kuntratt tal-10 ta’ Novembru, 2004 fl-atti tan-Nutar Tonio Spiteri;

e. Id-dar bl-isem De Porres, Fleur de Lys Junction, Fleur de Lys, inkluz il-gnien
retropost ghall-istess dar akkwistata permezz tal-kuntratt tal-11 ta’ Frar, 2005
fl-atti tan-Nutar Pierre Falzon;

f. Porzjoni diviza ta’ art f'Tan-Nigret, kontrada tas-Salvatur, limiti tar-Rabat,
akkwistata permezz ta’ kuntratt tat-8 ta’ Frar, 2008, fl-atti tan-Nutar
Margaret Heywood;

g. ll-garage numru 35 inkluz I-arja u Il-arja sovrapposta ghall-garage numru 33
f’Qui Si Sana Place, Sliema, akkwistata permezz tal-kuntratt tas-27 ta’ Gunju,
2002 fl-atti tan-Nutar Pierre Falzon, il-garage numru 34, inkluz I-arja, fi Qui Si
Sana Place, Sliema, akkwistata permezz tal-kuntratt tas-7 ta’ Jannar, 2003, fl-
atti tan-Nutar Maurice Gambin, I-arja tal-garage numru 32, Qui Si Sana Place,
Sliema, akkwistata permezz tal-kuntratt tad-29 ta’ Marzu, 2005 fl-atti tan-
Nutar Pierre Attard, il-garage numru 33, Qui Si Sana Place, Sliema, akkwistata
permezz tal-kuntratt tal-24 ta’ Awwissu, 2007 fl-atti tan-Nutar Tonio Spiteri u

I-garage numru 30, fi Qui Si Sana Place, Sliema, akkwistata permezz tal-
kuntratt tas-26 tAwwissu, 2004, fl-atti tan-Nutar Pierre Falzon

5. Kull proprjeta immobbli ohra li ghandhom I-intimati, kemm jekk huma proprjetarji
ta’ sehem indiviz jew tal-proprjeta shiha.

i I-intimati huma debituri tal-esponenti pro et nomine fl-ammonti ta’

(i) In kwantu ghas-somma ta’ €84,178 dovuti mill-intimati Francis Pace, Rita
Pace u Dianco Limited, ad eskluzjoni tal-intimati I-ohra, rapprezentanti
bilan¢ dovut minnhom ghall-ispejjez maghmula mill-esponenti skont kif
qged jigi mitlub fir-rikors guramentat (Talbiet 1 u 2);

(ii) In kwantu ghas-somma ta’ €216,316 dovuti mill-intimati Charles Pace,
Maria Isabella Pace u LF Holdings Limited, ad eskluzjoni tal-intimati I-ohra,
rapprezentanti bilan¢ dovut minnhom ghall-ispejjez maghmula mill-
esponenti skont kif ged jigi mitlub fir-rikors guramentat (Talbiet 3 u 4);

(iii) In kwantu ghas-somma ta’ €300,000 dovuti mill-intimati kollha IN
SOLIDUM BEIJNIETHOM rapprezentanti kumpens ikkalkolat ai fini ta’ dan il-
mandat ghal diversi servigi rezi mill-esponenti fil-proprjetajiet zviluppati
bejn il-partijiet u dan ukoll kif ged jigi mitlub fir-rikors guramentat (Talbiet
5u6);

Kopja tar-rikors guramentat ipprezentat kontestwalment ma’ dan il-mandat ged jigi
hawn anness u mmarkat Dokument A;

i I-partijiet kienu akkwistaw il-proprjetajiet numerati bin-numru 4 fil-lista hawn fuq
Citata. llli dawn il-proprjetajiet, kienu gew sussegwentement zviluppati f'numru ta’
garaxxijiet, maisonettes, appartamenti u penthouses, li minnhom, uhud kienu nkrew,
filwagt li uhud ohra kienu gew ittrasferiti lil terzi.

i kif ser jigi ppruvat wagqt it-trattazzjoni tal-kawza fil-mertu, I-esponenti kien johrog
il-maggior parti tal-flus sabiex jigi esegwit I-appalt ghal dawn il-proprjetajiet, ossia
biex dawn jinbnew u jigu mghammra fi stat finished;

i I-partijiet kienu, kull certu zmien, jaghmlu I-konteggi u l-intimati kienu jaghmlu
pagamenti akkont ta’ dak li kien dovut lill-esponenti, b’mod illi I-ispejjez kollha relatati
mal-blokka jingasmu skont is-sehem ta’ kull parti;

i dan il-modus operandi baqa’ jigi operat mill-partijiet tul il-process kollu ta’
kostruzzjoni u finishings tal-proprjetajiet kollha hawn fuq imsemmija;

Illi minkejja dan meta I-esponenti talab lill-intimati diversi drabi sabiex jersqu ghall-
hlas tal-bilanci lilu dovuti minhabba I-ispejjez varji li huwa inkorra fuq il-proprjetajiet
hawn fug imsemmija, dawn baqgghu inadempjenti;

i I-intimati Francis Pace u Rita Pace, u Dianco Company Limited huma debituri tal-
esponenti pro et nomine ghall-ammont ta’ €84,178 oltre I-imghax legali sad-data tal-
pagament effettiv rapprezentanti I-bilan¢ dovut minnhom ghall-ispejjez maghmula
ghalihom mill-esponenti.

i I-intimati Charles Pace u Maria Isabella Pace u LF Holdings Limited huma debituri
tal-esponenti pro et nomine ghall-ammont ta’ €216,316 oltre I-imghax legali sad-data
tal-pagament effettiv rapprezentanti I-bilan¢ dovut minnhom ghall-ispejjez
maghmula ghalihom mill-esponenti.

llli dan id-dejn huwa cert, likwidu u dovut kif ser jigi ppruvat wagt it-trattazzjoni tal-
kawza.

i apparti minn hekk l-esponenti kien umilment jiehu hsieb ix-xoghol kollu konness
mal-izvilupp ta’ dawn [-artijiet. Fost ix-xoghlijiet li kien jiehu hsieb |-esponenti, huwa
kien japplika ghall-permessi, jinkariga periti u professjonisti ohra, jidderigi haddiema
fuqg il-lant tax-xoghol, u sahansitra jahdem huwa stess sabiex dawn il-blokok ta’
appartamenti jinbnew u jigu lestija minn kollox.

Illi apparti minn hekk, anki wara li I-kostruzzjoni kienet lesta, I-esponenti kien jidderigi
I-haddiema ghall-finishings varji, jaghzel il-finishings hu u jinnegozja ghall-ahjar
prezzijiet, jigri u jdur mal-periti sabiex igib il-compliance certificates, igib il-meters
tad-dawl! u Il-ilma, u effettivament jaghmel kull haga necessarja sabiex dawn il-
proprjetajiet varji kienu jitlestew minn kollox.

i effettivament l-esponenti, apparti li kien wiehed mis-sidien tal-proprjetajiet, kien
jaghmilha ukoll ta’ project manager wagqt li jkunu ghaddejjin ix-xoghlijiet, ta’
designer, kif ukoll kien jiehu hsieb kull haga relatata mal-progett, u dan a vantagg tal-
intimati fil-kawza.

Illi ovvjament dan il-process kien wiehed twil u tedjanti fejn kien jinvolvi numru kbar
ta’ sighat xoghol u hidma da parti tal-esponenti, li effettivament kien jigi jiswa lill-
partijiet eluf kbar kieku sar minn terzi persuni tenut kont tar-rati tas-suq. Illi ghalhekk
l-esponenti ghandu jircievi kumpens ghas-servigi li huwa rrenda lill-intimati.

llli I-esponenti kontestwalment ma’ dan il-mandat fetah proceduri quddiem il-Prim
Awla tal-Qorti Civili Ii kopja taghhom qed tigi hawn annessa u mmarkata Dok. A, fejn
talab lill-Ewwel Onorabbli Qorti sabiex tikkundanna lill-intimati jhallsu I-bilanc lilu
dovut kif ukoll sabiex tillikwida I-kumpens ghas-servigi minnu rezi.

Illi ghalhekk I-esponenti jehtieg illi jikkawtela kemm il-kreditu li huwa ghandu kontra
l-intimati, liema dejn huwa cert, likwidu u dovut, kif ukoll jikkawtela |-pretensjoni
ghall-hlas tas-servigi li huwa rrenda lill-istess intimat i ghandu jigi kkawtelat mill-
Prim Awla tal-Qorti Civili.

Illi minghajr il-mandat I-esponenti ser isofri pregudizzju irrimedjabbli gialadarba huwa
jkun gieghed jissogra illi I-intimati jittrasferixxu I-proprjetajiet in kwistjoni fuq terzi u
membri ohra tal-familja taghhom, u b’hekk wara li I-kawza jkollha ezZitu favorevoli,
huwa ma jsibx assi li kontra taghhom huwa jkun jista’ jesegwixxi kull eventwali titolu
ezekuttiv.

Ghaldagstant |-esponenti gieghed jitlob lil din I-Onorabbli Qorti sabiex tornda I-hrug
ta” mandat ta’ inibizzjoni kontra I-intimat sabiex jinzamm milli jbiegh, inehhi,
jittrasferixxi jew jiddisponi inter vivos sew b’titolu oneruz jew gratuwitu il-
proprjetajiet imsemmija f’dan il-mandat, kif ukoll sabiex tinibixxi lill-intimati milli
jaghtu lil terzi drittijiet ta’ kull tip kemm jekk reali kif ukoll jekk personali.

Rat id-digriet taghha tas-27 ta’ April, 2018 fejn lagghet ir-Rikors
provvizorjament u rriservat li tipprovdi b’mod definittiv fi stadju ulterjuri, u dan

ai termini tal-artikolu 875(2) tal-Kap. 12.

Rat ir-Risposta ta’ Frances Pace (ID 195451M), Rita Pace (ID 147651M), Dianco
Company Limited (C14889), Charles Pace (ID 443573M), Maria Isabella Pace

(ID 379869M) u ta’ LF Holdings Limited (C32914), ipprezentata fl-4 ta’ Mejju,
2018, li tghid kif gej:

1. i in linea preliminari, in-nullita tar-rikors promutur stante li r-rikorrenti Carmelo

Sammut huwa mizzewweg lil Dorianne Sammut, liema Zwieqg sehh fil-15 ta’
Awwissu, 1998 (Certifikat anness Dok A), huwa regolat bir-regim tal-komunjoni
tal-akkwisti. Illi I-izvilupp tal-proprjeta sehh ghalhekk tul iz-zwieg tar-rikorrenti
mal-imsemmija Dorianne Sammut li kienet ukoll kopartercipi fl-izviluppi varji li
taw lok ghal dan il-mandat. Hi ukoll kellha rwol attiv fil-progett, ipprestat servizzi
lill-intrapriza komuni bhal ma ghamlu I-esponenti kollha. Illi ghalhekk a tenur tal-

artikolu 1322.2 tal-Kap. 16 tal-Ligijiet ta’ Malta li jipprovdi:

Il-jedd li jitwettqu I-atti ta’ amministrazzjoni straordinarja, u I-jedd li wiehed
iharrek jew jigi mharrek dwar dawk I-atti jew li ssir xi tranzazzjoni dwar xi atti
jkunu li jkunu, imissu liz-zewg mizzewgin flimkien.

L-imsemmija Dorianne Sammut riedet bilfors flimkien ma’ zewgha r-rikorrenti
tkun parti fil-procedura odjerna. Illi aktar minn hekk artikolu 1318 tal-istess kap
jipprovdi li d-dispozZizzjonijiet tal-Kodici li jirreferu ghall-komunjoni tal-akkwisti
mhumiex derogabbli.

2. lli ukoll in linea preliminari s-socjeta rikorrenti Charlie Properties Limited li giet
inkorporata specifikament sabiex tizviluppa I-proprjeta fejn il-mara tar-rikorrenti
Carmelo Sammut, Dorianne Sammut kienet kopartercipi fkull stadju ta’ kull
akkwist, zvilupp u bejgh giet inkorporata f’Awwissu 2003 (Dok. B) u ghalhekk tul
iz-zwieg tar-rikorrenti mal-imsemmija Dorianne Sammut. Illi ghalhekk a tenur ta’

artikolu 1322.3f tal-Kap. 16 tal-Ligijiet ta’ Malta, ir-rikorrenti Carmelo Sammut

kellu bzonn il-kunsens ta’ martu Dorianne Sammut sabiex jinkorpora I-imsemmija

socjeta, liema kunsens la ntalab u langas inghata.

3. i ukoll in linea preliminari u minghajr prequdizzju ghas-suespost ir-rikorrenti irid
jiccara jekk bil-procedura odjerna huwiex jittanta jikkawtela fl-intier krediti
dovuti lill-komunjoni tal-akkwisti bejnu u bejn martu Dorianne Sammut jew
huwiex qed jittanta jikkawtela unikament krediti dovuti lilu qua sehmu mill-
komunjoni tal-akkwisti ma’ martu.

4. Wi dawn il-fatturi u ohrajn imsemmija aktar ‘I isfel, qabel ma jigu ccarati,
jipprekludu lill-esponenti jiddefendu rwiehhom kif jixraqg ghal dan il-mandat.

lI-Mertu

5. llli l-intimati umilment jirrilevaw primarjament illi ‘lI-iskop tal-mandat ta’
inibizzjoni hu dak li j7zomm persuna milli taghmel kwalunkwe haga li tista’ tkun
ta’ pregudizzju ghall-persuna li ged titlob il-mandat’.

6. i huwa ormai pacifiku fil-gurisprudenza ‘illi bil-ligi, jehtieg li r-rikorrent juri Zewg
hwejjeg biex ikun jisthoqqlu jikseb il-hrug ta’ mandat bhal dak. L-ewwel haga li
jrid juri hi li I-mandat huwa mehtieg biex jitharsu I-jeddijiet pretizi mir-rikorrent.
It-tieni haga hi li r-rikorrent jidher li ghandu, mad-daqqa t’ghajn (prima facie)
dawk il-jeddijiet. Minn kliem il-ligi nnifisha, iz-Zewg elementi huma kumulattivi u
mhux alternattivi. Jekk xi wiehed minn dawn iz-Zzewg elementi ma jirrizultawx, il-
Qorti ghandha tichad it-talba ghall-hrug ta’ mandat bhal dak”.

7. i gie ukoll ritenut illi “I-harsien li I-ligi timmira ghalih fi-ttalba tal-parti rikorrenti
huwa dak li, minghajr il-hrug tal-mandat, il-jedd li jista’ jkollu jitnehha darba ghal

dejjem u b’mod irrimedjabbli’3 .

Il-Jedd imhares bil-mandat

8. i r-rikorrenti fir-rikors promutur jikkampaw it-talba taghhom fuq tliet (3) krediti
principali minghajr ma hu specifikat liema mill-krediti huwa tar-rikorrenti
Carmelo Sammut personali u liema minnhom huwa dovut lis-socjeta Charlie
Properties Limited. Dana tenut kont tal-fatt i ma huwiex possibbli ghal socjeta,
persuna legali tippresta ‘servigi’ konsistenti kif allegat fir-rikors promutur stess
‘Fapplikazzjoni ta’ permessi, giri wara u direzzjoni ta’ haddiema u hidma
manwali fil-blokok.’ Illi t-tliet krediti pretizi huma:

(i) €84,178.00 allegatament dovuti esklussivament mill-esponenti Francis
Pace, Rita Pace u Dianco Company Limited rapprezentanti skont ir-
rikorrenti hlas lura ta’ spejjez inkorsi mir-rikorrenti;

! Art. 873.1 tal-Kap. 12.
2 Prim Awla tal-Qorti Civili Charles Mugliette vs Saviour Bonnici 25/01/05 per Onor. JR Micallef.
® Prim Awla tal-Qorti Civili Charles Mugliette vs Saviour Bonnici 25/01/05 per Onor JR Micallef.

(ii) €216,316.00 allegatament dovuti esklussivament mill-esponenti Charles
Pace, Maria Isabella Pace u LF Holdings Limited rapprezentanti skont ir-
rikorrenti hlas lura ta’ spejjez inkorsi mir-rikorrenti;

(iii) €300,000 allegatament dovuti mill-esponenti kollha bhala hlas ta’
kumpens ghal servigi rezi mir-rikorrenti.

9. llli jinghad umilment li huwa ben risaput I-indagini li trid taghmel din I-Onorabbli
Qorti f'dan Il-istadju huwa jekk jezistix il-jedd prima facie pretiz mir-rikorrenti.
Imma sabiex il-Qorti tkun tista’ taghmel dan I-eZami jehtieg minimament li r-
rikorrenti jippreZzenta xi forma ta’ prospett li jindika brevement kif wasal ghall-
ammonti ta’ €84,178 u €216,316. Dan ukoll fl-ewwel lok sabiex I-esponenti jkunu
f'pozizzjoni jiddefendu rwiehhom kif jixraq u di piu sabiex ikun jista’ jigi verifikat
ta’ xiex u ghal xiex dawn il-flejjes ged jintalbu u jekk dawn il-materji thallsux jew
le. Dana aktar u aktar fid-dawl! tal-fatt, li hadd mill-esponenti qatt ma rcieva xi
forma ta’ talba ghall-hlas, jew kont da parti tar-rikorrenti qabel il-prezentata ta’
din il-procedura.

10. Illi ukoll kwantu ghall-ammont pretiz ta’ €300,000 I-esponenti jistennew li
merament ir-rikorrenti jipprezentalhom prospett minimu ta’ kif arbitrarjament
huwa kkalkula dana I-kumpens ghal kemm numru ta’ sighat u r-rata ta’ hlas ghal
kull siegha. Dana ukoll huwa mehtieg sabiex din I-Onorabbli Qorti tkun tista’ tara
jekk il-pretensjoni tar-rikorrenti hijiex prima facie gustifikata jew hijiex eccessiva
fic-cirkostanzi.

11. llli jinghad umilment illi a bazi tac-Cifri sparati mill-ajru u konfermati bil-
gurament din I-Onorabbli Qorti ma tistax legalment u ragionevolment tikkonkludi
li prima facie r-rikorrenti ghandu I-jedd pretiz fil-mandat. Dana minghajr I-icken
spjega plawsibbli ta’ kif gew ikkalkolati I-ammonti ghajr dikjarazzjoni i |-
ammonti gew ikkalkolati arbitrarjament mir-rikorrenti minghajr I-icken prova ta’
kif saru dawn il-kalkoli u minghajr ebda rcevuta li jissostanzja I-allegat infiq.

ll-Jedd li jintilef darba ghal dejjem

12. llli huwa ben risaput illi sabiex it-talba tar-rikorrenti tigi akkolta irid jirrizulta li
minghajr il-hrug tal-mandat, il-jedd Ii jista’ jkollu r-rikorrenti jintilef darba ghal
dejjem u b’mod irrimedjabbli.

13. llli bil-procedura odjerna r-rikorrenti sabiex jitharsu I-jeddijiet li allegatament
ghandhom apparti numru ta’ proprjetajiet immobbli msemmija specifikament fil-
mandat qed jitolbu wkoll li dan il-mandat fl-eventwalita li jintlaga’
definittivament jolqot il-proprjeta kollha tal-esponenti. L-esponenti geghdin
jindikaw il-proprjeta kollha immobiljari Ii jippossjedu u jindikaw valur
approssimattiv tal-istess proprjeta ghall-finijiet ta’ dan il-mandat. Jiddikjaraw
ulterjorment illi djun komplessivi mal-banek jammontaw ghal circa €140,000. II-
proprjetajiet li taghhom l-esponenti huma t-titolari huma s-segwenti:

(i) Site at Msida within scheme near University €750,000

(ii) Unconverted Zabbar farmhouse Triq I-Gharar, Zabbar €350,000

(iii)  Senglea converted house of character €180,000

(iv)  Senglea converted townhouse €550,000

(v) FIt2 Blk C Trig Mountbatten, Blata I-Bajda €220,000

(vi) Office at Birkirkara Hill, Saint Julians €90,000

(vii)  Plot of Land in Trig Ross, Marsa €450,000

(viii)  Converted farmhouse with 7 tumoli of land at Trig I-Imwiegel, Zurrieq
€1,800,000

(ix) Unconverted farmhouse with 6 tumoli of land at Sqaq il-Provvidenza,
Siggiewi €750,000

(x) Site at Msida within scheme near University €750,000

(xi) One 2 car garage in Ta’ Giorni, Saint Julians €85,000

(xii) 1 parking space on the same site at Ta’ Giorni €25,000

(xiii)  Proprjeta indikata 4.a tal-mandat €540,000

(xiv)  Proprjeta indikata 4.b tal-mandat €350,000

(xv)  Proprjeta indikata 4.c tal-mandat €260,000

(xvi)  Proprjeta indikata 4.d tal-mandat €980,000

(xvii)  Proprjeta indikata 4.e tal-mandat €666,000

(xviii)  Proprjeta indikata 4.f tal-mandat €1,230,000

(xix)  Proprjetd indikata 4.g tal-mandat €1,500,000°

Ghalhekk il-valur totali tal-proprjeta immobbiljari li jippossjedu I-esponenti huwa ta’
€11,526,000 u konsegwentement ma jistax jinghad li fl-eventwalita li dan il-mandat
ma jigix akkordat ir-rikorrenti ser jitilfu darba ghal dejjem il-jedd Ii ged jippretendu li

* Stima Perit Godwin Abela.

ghandhom, ghaliex il-proprjeta kollha hawn fuq indikata sikurament ma tinbieghx
mil-lum ghal ghada.

14. llli dan ir-rikors ghalhekk jirrizulta li gie ntavolat unikament sabiex jivvessa lir-
rikorrenti u sabiex jikkawzalhom danni kbar peress li ma jkunux jistghu jbieghu
proprjetajiet. Dana aktar u aktar fid-dawl tal-fatt li hemm terzi involuti u ko-
proprjetajiet fil-progetti fejn ir-rikorrenti qed jallega |i ppresta servigi u li
ghalhekk I-istess terzi bbenefikaw minn dawn I-allegati servigi wkoll, izda r-
rikorrenti ghazel li ma jinkludihomx f’din il-procedura, forsi minn ghandhom ma
hu ged jippretendi xejn! Dawn it-terzi huma Gizelle u Massimo mizzewgin Napoli
u Francis u Tanya mizzewgin Buttigieg.

15.1lli in pessima ipotesi u fl-eventwalita li din [-Onorabbli Qorti joghgobha
tikkonferma d-digriet taghha tas-27 ta’ April, 2018 I-esponenti geghdin mal-
prezZenti jannettu stima redatta mill-Perit Arkitett Godwin Abela koncernanti I-
fondi indikati f'paragrafu 4.g tar-rikors odjern li juru li din il-proprjeta wahedha
ghandha valur ta’ €1,500,000 u ghalhekk hija bizzejjed u sostanzjali sabiex
tikkawtela I-kreditu pretiz mir-rikorrenti u ghalhekk, jekk ikun il-kaz, |-effetti tal-
mandat de quo ghandhom jigu limitati specifikament ghall-proprjeta msemmija
f'dan Il-artikolu ossia dik ta’ Qui Si Sana Lane, Qui Si Sana, Sliema u dana ukoll
sabiex lI-esponenti ma jsofrux pregudizzju.

Rat id-dokumenti esebiti u I-atti kollha tar-Rikors.

Semghet ix-xhieda u t-trattazzjoni tal-partijiet f'zewg udjenzi separati.

Rat il-verbal tal-udjenza tal-14 ta’ Mejju, 2018 fejn ir-Rikors thalla ghal

provvediment kamerali li ged jinghata llum.

Rat l-artikoli rilevanti tal-Kap. 12 relattivi ghal mandati ta’ inibizzjoni, u

partikolarment I-artikoli 831, u 873 sa 877 tal-Kap. 12 tal-Ligijiet ta’ Malta.

Il-kwistjoni bejn il-partijiet

Permezz tat-talba ghall-hrug tal-mandat odjern, ir-rikorrent fismu proprju u
f'isem is-socjeta Charlie Properties Limited gieghed jitlob li I-intimati jigu inibiti
milli jithallew jittrasferixxu numru ta’ proprjetajiet li huma ghandhom, uhud
minnhom fl-intier taghhom, u ohrajn flishma indivizi minnhom, sabiex jigu
kkawtelati numru ta’ pretensjonijiet i r-rikorrenti ghandhom fil-konfront
taghhom u li jlahhqu s-somma totali ta’ sitt mitt elf, erba’ mija u erbgha u
disghin Euro (€600,494), rapprezentanti bilanc¢i ta’ flejjes dovuti lilhom mill-
intimati fllammonti ta’ erbgha u tmenin elf, mija u tmienja u sebghin Euro
(€84,178) minghand l-intimati Francis Pace, Rita Pace u Dianco Limited, kif ukoll
[-ammont ta’ mitejn u sittax-il elf, tliet mija u sittax-il Euro (€216,316) dovuti
lilhom minghand I-intimati Charles Pace u Maria Isabella Pace u LF Holdings
Limited. Ir-rikorrenti jippretendi wkoll l-ammont ta’ tliet mitt elf ewro
(€300,000) rapprezentanti servigi li hu ppresta lill-intimati tul is-snin permezz ta’
xoghol imwettag minnu fid-diversi progetti ta’ zvilupp ta’ blokok ta’
appartamenti u maisonettes li hadmu fughom il-partijiet tul is-snin, fejn hu kien
igatta’ sighat twal jahdem sabiex isib l-art, jiddiskuti I|-progett ma’ periti,
haddiema fuq il-lant tax-xoghol, jara li x-xoghol gieghed isir skont il-permessi
miksuba, isegwi fornituri tal-attrezzaturi mehtiega fil-postijiet mibnija, jitkellem
ma’ sensara u jressaq partijiet interessati fix-xiri ta’ dawn il-proprjetajiet, u dan
sabiex jassigura li |-progett jitkompla u kollox ikun sar kif suppost. Ir-rikorrent
pro et noe jallega li I-flejjes sabiex jitlestew il-progetti li hadmu fughom il-

partijiet tul is-snin kienu jinhargu minnu, u li minkejja li hu interpella lill-intimati

sabiex jersqu ghall-hlas tal-flejjes pretizi minnu ghall-progetti mwettga minnu,
dawn baqghu inadempjenti. Kien ghalhekk li r-rikorrenti pro et noe hass il-
htiega li jikkawtela |-jeddijiet tieghu permezz ta’ talba ghall-hrug ta’ dan il-
mandat ta’ inibizzjoni, minhabba li jibza’ li jekk I-intimati jilhqu jittrasferixxu |-
proprjetajiet taghhom jew I-ishma li huma ghandhom fid-diversi proprjetajiet
imsemmija, sakemm ikun hemm ezitu finali ghar-rikors mahluf imressaq minnu
fejn gieghed jitlob minghand I-intimati |-hlas tal-flejjes dovuti lilu flimkien mal-
imghaxijiet legali fuq |-istess, kif ukoll li jigu likwidati s-servigi dovuti lilu ghax-
xoghlijiet ancillari mwettga minnu tul is-snin, hu ma jkollux fug xiex jesegwixxi |-
krediti li qieghed jippretendi li I-Qorti ghandha tikkanonizza favur tieghu bid-

decizjoni taghha.

Min-naha taghhom I-intimati geghdin jeccepixxu li t-talba ghall-mandat ta’
inibizzjoni kif postulata mir-rikorrenti hi nulla u dan minhabba li fiz-zmien li
ghalih geghdin jintalbou dawn il-flejjes minghand ir-rikorrenti, hu kien
mizzewweg lil Dorianne Sammut, u ghalhekk mhux car jekk il-pretensjonijiet
tar-rikorrenti humiex pretensjonijiet ta’ Carmelo Sammut wahdu, jew inkella
humiex pretensjonijiet tal-komunjoni tal-akkwisti li ghadha vigenti bejnu u I-
mara tieghu Dorianne Sammut, li I-intimati jsostnu li kienet tahdem fin-negozju
u tirsisti sabiex tara li |-progetti jitwettqu, dagskemm kien jahdem ir-rikorrent.
L-intimati jallegaw li s-socjeta Charlie Properties Limited kienet giet inkorporata
specifikament bl-iskop i tiggestixxi progetti ta’ zvilupp ta’ numru ta’
proprjetajiet, u li din giet inkorporata fiz-zwieg, bil-konsegwenza li din tifforma

parti mill-komunjoni tal-akkwisti bejn ir-rikorrenti u martu.

L-intimati jeccepixxu wkoll li r-rikorrenti nagsu milli jipprezentaw xi tip ta’
prospett in sostenn tal-krediti vantati minnhom. Isostnu |i r-rikorrenti ma
ssodisfawx |-element tal-prova prima facie meta nagsu milli jipprezentaw prova
cara li turi l-pretensjonijiet taghhom minn fejn joriginaw, u b’liema mod ir-
rikorrent pro et noe wasal ghall-konkluzjoni li huma dovuti lilu I-ammont ta’ tliet
mitt elf Euro (€300,000) bhala servigi ghas-sighat kollha li hadem fuq il-

proprjetajiet inkwistjoni.

Finalment I-intimati jeccepixxu wkoll li bejniethom ghandhom dejn komplessiv
mal-banek li jammonta ghal mija u erbghin elf Euro (€140,000), filwaqt li l-assi
taghhom konsistenti f'diversi proprjetajiet jammontaw ghal aktar minn hdax-il
miljun Euro, u ghaldagstant m’hemmx riskju li r-rikorrenti ma jkollhomx fuq xiex
jesegwixxu l-pretensjoni taghhom f’kaz li jigi deciz li dan il-mandat m’ghandux
jintlaga’, stante li I-volum ta’ proprjeta kompriza fil-patrimonju tal-intimati hu
wiehed kbir, u ma tistax tigi ttrasferita f'qasir zmien. Barra minn hekk, I-intimati
pprezentaw stima li saret mill-perit Godwin Abela fejn jikkonstata li wahda biss
mill-proprjetajiet elenkati mir-rikorrenti fit-talba taghhom ghall-hrug ta’ dan il-
mandat, wahedha ghandha valur ta’ miljun u nofs Euro (€1,500,000), u ghalhekk
dik il-proprjeta wahedha hija suffi¢cjenti biex tissodisfa I-pretensjonijiet tar-
rikorrenti f'kaz li fl-aghar ipotesi ghall-intimati, din il-Qorti tilga’ t-talbiet tar-
rikorrenti. Huma ecc¢epew dan sabiex jevitaw li jinholoq pregudizzju ghalihom
f'’kaz li jsibu ruhhom f’sitwazzjoni fejn numru kbir ta’ proprjetajiet taghhom ma

jkunux jistghu jigu nnegozjati.

Provi u rizultanzi

Ir-rikorrent Carmelo Sammut pro et nomine pprezenta kopja tar-rikors mahluf
numru 397/2018(JPG) li hu ressag quddiem il-Qorti fejn jaghmel riferiment
ghall-istess proprjetajiet li gieghed jittenta jolqot bl-effetti ta’ dan il-mandat ta’
inibizzjoni, u fejn hu ppremetta li I-maggior parti tal-flejjes mehtiega sabiex jigi
esegwit l-appalt ghal dawn il-proprjetajiet kienu jinhargu minnu. Fir-rikors
mahluf r-rikorrenti jippremettu li I-partijiet fdawn il-proceduri kienu jiggestixxu
negozju ta’ zvilupp ta’ diversi blokok ta’ appartamenti, garaxxijiet u
maisonettes, u kultant zmien il-partijiet kienu jaghmlu I-konteggi mehtiega
sabiex jigi stabbilit kemm flus huma dovuti abbazi tas-sehem ta’ kull wiehed
mill-partijiet fil-kawza. Ir-rikorrenti jallegaw li hemm flejjes dovuti lilhom mill-
intimati ammontanti ghal erbgha u tmenin elf, mija u tmienja u sebghin Euro
(€84,178) minghand Francis Pace u Rita Pace u minghand is-soc¢jeta Dianco
Company Limited, filwaqt li -ammont ta’ mitejn u sittax-il elf, tliet mija u sittax-
il Euro (€216,316) huma allegatament dovuti lilhom minghand I-intimati |-ohrajn

Charles Pace u Maria Isabella Pace u LF Holdings Limited.

Fir-rikors mahluf imressaq minnu, ir-rikorrent Carmelo Sammut jallega li hu kien
ilu snin jippresta servigi lill-intimati, fosthom billi jsib |-art ghall-izvilupp, jaghmel
lagghat mal-periti u mal-haddiema li jkunu inkarigati bl-appalt ta’ dawn il-
proprjetajiet, jahdem fuq il-lant tax-xoghol, jikkuntattja sensara u jaghmel
xoghol ancillari, li involva sighat twal ta’ hidma da parti tieghu li ghaliha ma giex
ikkumpensat. Minkejja li fl-atti tal-mandat ta’ inibizzjoni mressag minnu, ir-

rikorrent illikwida l-ammont dovut lilu ghas-servigi allegatament ipprestati

minnu tul is-snin fllammont ta’ tliet mitt elf Euro (€300,000), fir-rikors mahluf
imressaq minnu fil-mertu, hu jitlob lill-Qorti tillikwida s-servigi dovuti lilu, u
ghaldagstant jirrizulta li -ammont |i gieghed jitlob li jikkawtela b’dan il-mandat
ta’ inibizzjoni, mhux ammont cert, likwidu u dovut, izda almenu fparti
sostanzjali minnu, hu ammont li ghad irid jigi ffissat mill-Qorti wara i

tikkunsidra t-talbiet fil-mertu.

L-intimati min-naha taghhom ipprezentaw kopja tal-att taz-zwieg bin-numru
1422/1998 ikkuntrattat bejn Carmelo Sammut u Dorianne née Pace sabiex
jippruvaw li fil-mument |i fih giet imwaqgqgfa s-socjeta Charlie’s Properties
Limited (li giet irregistrata fid-19 ta’ Awwissu 1993), u fiz-zmien li fih saru I-
hlasijiet ta’ flejjes li jallega li wettaq ir-rikorrent, hu kien mizzewweg lil Dorianne

Sammut née Pace, u bejn il-partijiet kienet vigenti I-komunjoni tal-akkwisti.

L-intimati ressqu wkoll relazzjoni tal-perit Godwin Abela b’valutazzjoni ta’
wahda mill-proprjetajiet milquta bl-effetti ta’ dan il-mandat ta’ inibizzjoni, dik
bl-isem Flat 1, ‘Seaspray’, Qui-Si-Sana-Lane, Qui-Si-Sana, Sliema, il-flat 9, fl-
istess indirizz, u l-arja sovrapposta |-penthouse ‘Seaspray’, Qui-Si-Sana Lane,
Qui-Si-Sana, Sliema, li flimkien ghandhom valur komplessiv ta’ miljun u nofs
Euro (€1,500,000), u dan sabiex jippruvaw lill-Qorti li f'kaz li jigi deciz li dan il-
mandat ghandu jintlaga’, proprjeta immobbli wahda biss, dik gewwa Qui-Si-
Sana, tas-Sliema hi sufficjenti biex jigi kkawtelat il-kreditu li jippretendu li

ghandhom r-rikorrenti.

Konsiderazzjonijiet legali

lI-Qorti gabelxejn trid tevalwa jekk |-eccezzjoni mressqa mill-intimati rigward il-
validita tal-mandat ta’ inibizzjoni kif ipprezentat, ghandhiex tintlaga’ jew le, u
dan minhabba li jekk I-intimati ghandhom ragun f'dak |i gieghed jigi eccepit
minnhom, allura I-Qorti jkollha tiegaf milli tikkunsidra t-talbiet tar-rikorrenti,
stante |i dak kollu kontenut fir-rikors ghall-hrug ta’ dan il-mandat, ikun null u
per konsegwenza minghajr validita. I1l-Qorti hi tal-fehma |i att ta’
amministrazzjoni bhal dak odjern, mhuwiex intrinsikament null minhabba i
wiehed mill-konjugi ma jkunx ippartecipa fih. Kif intqal fis-sentenza fl-ismijiet

Helen Micallef vs. Francis Debono noe’

“Tali att huwa merament annullabbli ad istanza tal-konjugi non-partecipanti
izda altrimenti validu ghal kollox.”

Fis-sentenza fl-ismijiet Joseph Vella vs. Peter Abela et®, gie stabbilit illi:

“Att ta’ amministrazzjoni straordinarja maghmul minn wiehed mill-koppja,
mhux null izda annullabbli mill-parti I-ohra fiz-zwieg, haga li f'dan il-kaz ma
sehhitx.”

F'dan il-kaz, l-e¢tezzjoni tgajmet mill-intimati u I-validita tal-azzjoni tar-
rikorrenti bl-ebda mod mhi qgieghda tigi attakkata minn mart ir-rikorrent
Dorianne Sammut née Pace, u dan ifisser li I-azzjoni tar-rikorrent hija valida.

Hekk stabbilit li r-rikors odjern kif ipprezentat mhuwiex null, il-Qorti ser

*>P.A., 21.06.2002.
®Q.A., 06.02.2015

Pagna 16 minn 25

Qrati tal-Gustizzja



Mandat ta’ Inibizzjoni Numru 684/2018/1 LM

tghaddi biex tikkunsidra jekk jissussistux |-elementi kollha rikjesti mill-ligi
sabiex jirnexxu t-talbiet tar-rikorrenti. Sabiex dan il-mandat jirnexxi jehtieg li
jkun ibbazat fuq jedd pretiz, li r-rikorrenti prima facie jidhru li ghandhom dak
il-jedd, u li I-istess rikorrenti jkunu ser isofru pregudizzju irriparabbli jekk il-

jedd prima facie tieghu ma jigix ikkawtelat bil-Mandat.

Skont l-artikolu 873(1) tal-Kap. 12 li jistabbilixxi r-rekwiziti generali ghall-hrug
ta’ mandat ta’ inibizzjoni, I-iskop ta’ mandat ta’ din ix-xorta huwa dak li jzomm
persuna milli taghmel kwalunkwe haga li tista’ tkun ta’ pregudizzju ghall-

persuna li ged titlob il-hrug tal-mandat.

Illi skont |-artikolu 873(2) tal-Kap. 12:

“873. (2) ll-gorti m’ghandhiex tohrog tali mandat jekk ma tkunx sodisfatta
li dak il-mandat huwa mehtieg sabiex jitharsu I-jeddijiet tar-rikorrent, u li
dak ir-rikorrent prima facie jidher li ghandu dawk il-jeddijiet.”

[lli jirrizultaw minn dan I-artikolu tliet presupposti ghall-hrug ta’ mandat ta’

inibizzjoni:

(1) Ikun sejjer isir xi att li jista’ jkun ta’ pregudizzju ghal xi jedd tar-rikorrenti.
ll-periklu jkun ghad-dritt fiz-zmien mehtieg biex jinkiseb pronunzjament fil-

mertu, 'l hekk imsejjah periculum in mora,’

” Ara f'dan is-sens Sonia Grech pro et noe vs. Stephanie Manfré —Q.A.,14.07.1988, Kollez.Vol. LXXIl.ii.290 u 40, Main
Street Catering Establishment Limited vs. L-Awtorita tal-lppjanar, P.A., 02.11.2010.

(2) 1z-zamma tal-imsemmi att tkun mehtiega biex jigi mhares dan il-jedd.
Tenut kont tal-fatt illi s-subinc¢iz (2) huwa marbut mas-subinciz (1) tal-artikolu
873 tal-Kap. 12, il-Qorti trid tqis ukoll |-element tal-grad ta’ pregudizzju.
Rikonoxxut il-jedd prima facie tar-rikorrenti, il-grad ta’ pregudizzju rikjest
sabiex jigi akkordat il-hrug tal-Mandat, huwa wiehed “li ma jkunx jista’ jigi
rrimedjat”. Irid jinghad ukoll illi jekk l-inkonvenjent jew in-nuqqas lamentat
jista’ jitnehha, imgar b’decizjoni wara li jigi mistharreg il-kaz fil-mertu, jigi

nieges dan l-element mehtieg ghall-hrug tal-Mandat.

Illi apparti dan, hsara jew pregudizzju ma titgiesx bhala irrimedjabbli meta si
tratta ta’ telf pekunjarju ¢joe telf ta’ qligh jew flus. Di fatti, skont I-
insenjament moghti fid-digriet finali fl-ismijiet Francis Barbara et vs. Carmelo

Barbara et®:

“Tqis illi huwa wkoll mizmum li |-hrug ta’ Mandat ta’ Inibizzjoni ma
jinghatax generalment fejn il-pretensjoni ta’ min jitolbu tkun wahda li
tirreferi ghal kumpens kwantifikabbli u hlas ta’ danni meta dan jista’
jithares b’rimedju proé¢edurali kawtelatorju iehor skont il-ligi.”;

[I-Qorti m’ghandhiex tohrog Mandat bhal dan jekk ma tkunx sodisfatta li I-
imsemmi Mandat huwa necessarju sabiex jitharsu |-jeddijiet tar-rikorrent u
¢joeé dannu irrimedjabbli li jinneécéesita rimedju adegwabbli. F’'sentenzi ohrajn
il-Qrati taghna jkomplu jelaboraw fuq dak li jfisser dannu irrimedjabbli u I-
Prim’Awla tal-Qorti Civili fil-proceduri fl-ismijiet Angelo Xuereb et noe vs.

Marin Hili et noe (Rikors Numru 3135/94) tispjega:

8p.A., 13.05.2014.

“.. il-frazi ‘tkun ta’ hsara’ (fl-Art. 873(1) tal-Kap. 12) ghandha tinghata
interpretazzjoni li dak li ged jipprova jigi inibit, jekk ma jigix inibit, jista’
jkun ta’ pregudizzju fis-sens li mhux biss jikkawza hsara pero li jikkawza

hsara li m’hemmx alternattiva ghalih almenu fil-mori tal-kawza jew li I-
alternattiva hija sproporzjonata ...”.°

(3) ikun jidher prima facie li r-rikorrent ghandu dak il-jedd. Il-ligi thares il-jedd
prima facie bhala rekwizit mehtieg ghall-hrug tal-Mandat. Irid ghalhekk, ikun
jedd, anke jekk prima facie, biex jimmerita harsien. Mhux bizzejjed li jkun
semplici diffikulta, disagju jew thassib. Dwar il-prova tal-jedd prima facie, |-
Qorti tal-Appell, fid-decizjoni taghha fl-ismijiet Sonia Grech pro et noe vs.

Stephanie Manfré'® sostniet is-segwenti:

“... huwa rekwizit oggettiv u mhux soggettiv, ma jiddependix mill-element

diskrezzjonali tal-gudikant, jew il-jeddijiet jidhru prima facie, mal-ewwel

dagga t'ghajn, jew ma jidhru xejn, ghall-finijiet tal-hrug tal-mandat.”
llli jinghad ukoll illi I-fatt li tintlaga’ talba ghall-hrug tal-Mandat, ma jfissirx li |-
jedd ikun ippruvat. Kif dagstant iehor ma jfissirx, illi ghax talba ghall-hrug ta’
Mandat ma tintlagax, allura I-jedd pretiz ma jezistix. Mhux il-kompitu tal-Qorti
fl-atti tal-Mandat tara jekk il-jedd pretiz huwiex suxxettibbli ghal suécess fl-
azzjoni fil-mertu, izda biss jekk il-jedd pretiz jikkwalifikax bhala tali ghall-finijiet

oggettivi tal-ligi.

° Dan l-insenjament jirrifletti duttrina illi kienet diga giet stabbilita u enuncjata precedentement mill-Qrati nostrani
fosthom, inter alia, fil-proceduri fl-ismijiet Avukat Dottor Victor Borg Grech vs. Joseph Gasan et (Rikors Nru. 3984/92),
Victor Mizzi vs. Joseph Gasan et (Rikors Nru. 4216/92) u fid-digriet fl-ismijiet Perit John Gambina vs. Fithome Limited,
P.A., 28.01.2005.

10 14.07.1988, Kollez. LXXII.11.295.

llli kulma hu mehtieg, u fl-istess hin huwa bizzejjed, ghall-hrug ta’ Mandat ta’
Inibizzjoni, li jkun hemm fumus boni iuris. Huwa logiku li billi I-Mandat ta’
Inibizzjoni huwa att kawtelatorju li jrid jinhareg gabel ma jigi accertat min
ghandu ragun fil-mertu, il-Mandat jinhareg favur dak li “jidher”, fi kliem I-istess
ligi, mal-ewwel daqqga t’ghajn |i ghandu ragun, jigifieri b’'mod verosimili jew
plawsibbli, fi kliem iehor b’mod li jitwemmen jew ikun kredibbli. Dan min-naha
I-wahda jeskludi pretensjonijiet li huma frivoli jew assurdi, jew sahansitra fejn
hemm mera possibilta u min-naha I-ohra jeskludi I-htiega li |-pretensjoni jkollha
probbabilita kbira li tintlaga’ fil-mertu. Dan hu konformi mac-cirkostanza li
procedura ta’ din ix-xorta hija intiza sabiex tkun sommarja, billi mhuwiex
mistenni li jitressaq quddiem il-Qorti fi stadju bhal dan kulma jmissu jitressaq
quddiemha, waqt is-smigh tal-kawza dwar il-jedd. Dan billi fil-process dwar il-
mertu, |-iskop hu li jigi accertat x'inhu d-dritt fil-kaz konkret, filwaqt li I-iskop tal-
process ghall-hrug ta’ Mandat ta’ Inibizzjoni ghandu biss il-funzjoni strumentali
li jikkawtela pretensjoni ta’ dritt, anke jekk din tista’ ma tkunx fondata, sakemm
ikun hemm pronunzjament gudizzjarju dwar jekk hix tabilhagq fondata fid-dritt

jew le.

Mal-imsemmija tliet elementi esplicitament imsemmija mil-ligi, jistghu jizdiedu

ohrajn, bosta minnhom elaborati mill-gurisprudenza:

(4) ll-Mandat ta’ Inibizzjoni huwa meqjus bhala mezz procedurali ta’ natura
eccezzjonali. llli kif intgal fis-sentenza fl-ismijiet Charles Mugliett vs. Saviour

Bonnici:

“IIli ... I-Mandat ta’ Inibizzjoni huwa mezz procedurali e¢éezzjonali u mhux
normali ta’ provvediment legali. Il-harsien li I-ligi geghda timmira ghalih bi
procediment bhal dak tal-lum huwa li, minghajr il-hrug tal-Mandat, il-jedd
li jista’ jkollu r-rikorrent jitnehha darba ghal dejjem u b’mod irrimedjabbli.
Dan ma jfissirx li |-fatt li talba ghall-hrug ta’ Mandat ta’ Inibizzjoni tintlaga’,
ikun ifisser li I-jedd huwa ippruvat. Bhalma langas ifisser li I-fatt li talba
ghall-hrug ta’ Mandat bhal dak ma ntlagax ikun ifisser li I-jedd pretiz ma
jezistix. It-tiftix li trid taghmel il-Qorti huwa dak jekk, bl-ghemil li minnu

gieghed jibza’ r-rikorrent, jistax jintilef darba ghal dejjem jedd li I-istess

rikorrent jidher li ghandu filwaqt li hareg it-talba ghall-hrug tal-Mandat.”*%;

(5) “Ir-rabta ta’ Mandat ta’ Inibizzjoni m’ghandhiex tintuza bhala arma ta’
theddid jew geghiel (arm twisting) lill-parti intimata li, jew taghmel dak li tixtieq
il-parti rikorrenti jew ma taghmel xejn. B’dan il-mod, il-Mandat ma jibgax
ghodda li thares il-jedd prima facie tal-parti rikorrenti, imma ssir sarima li
zzomm lill-parti intimata milli tgawdi |-jeddijiet taghha. II-Qorti hi tal-fehma li
gatt ma kienet ir-rieda tal-ligi li I-Mandat ta’ Inibizzjoni jinbidel farma bhal

din 712

(6) Ir-rekwiziti ghall-hrug tal-Mandat huma kumulattivi mhux alternattivi.
Ghalhekk jekk xi wiehed minnhom ma jirrizultax, il-Qorti ghandha tichad it-talba

ghall-hrug tal-Mandat.*

' p.A., 25.01.2005.
2 Ara sentenza fl-ismijiet Avukat Dr John Gauci vs. Direttur tal-Kuntratti, P.A., 18.07.2008.
'3 Marica Cassar et vs. Del Sol Properties Limited, P.A., 27.12.16.

Ikkunsidrat:

Dak li din il-Qorti trid tistabbilixxi f'din il-procedura huwa jekk fil-livell prima
facie hemmx il-prova li r-rikorrent ghandu |-jedd li gieghed jittenta jikkawtela,
ghaliex il-mertu kollu ghandu jigi ttrattat u deciz fil-kawza li gieghda ssir bejn il-
partijiet. Minkejja li kif ec¢¢epew l-intimati, ir-rikorrenti naqsu milli jipprezentaw
prospett jew prova dettaljata dwar il-krediti li jippretendu li huma dovuti lilhom,
madanakollu il-fatt li -ammonti pretizi mir-rikorrenti konsistenti fl-ammonti li r-
rikorrenti jippretendu li ghandhom jiehdu minghand I-intimati, gew mahlufa
minn Carmelo Sammut innifsu, f'rikors guramentat li gie anness mar-rikors li
permezz tieghu qieghed jintalab I-hrug tal-mandat ta’ inibizzjoni, u li gie
pprezentat fir-Registru tal-Qorti, kontestwalment mat-talba ghall-hrug ta’ dan
il-mandat, ghandu jitgies li hu prova bizzejjed li r-rikorrenti mad-daqqa t'ghaijn,

ghandhom il-jedd li geghdin jippruvaw jikkawtelaw.

I1i kif intgal fid-decizjoni fl-ismijiet Karmena Callus et vs. Dione Cassar et'’:

“mkien ma huwa mitlub fil-ligi li |-kreditur ezekutant ta’ Mandat kawtelatorju irid
tabilfors iressaq ukoll xi dokumenti li juru jew isahhu t-talba. Dak li titlob il-ligi huwa
li r-rikorrenti, bil-gurament tieghu, jsemmi x’inhu l-origini tad-dejn u, ladarba I-
pretensjoni hija dwar dejn jew talba li tkun sodisfatta bi hlas ta’” ammont ta’ flus, ‘I-
ammont li ghalih tammonta t-talba.”

Dan pero ma jfissirx li [-Qorti li gieghda tisma’ I-kawza fil-mertu ta’ bilfors ser
tagbel mal-ammonti pretizi mir-rikorrenti, specjalment f'dak li jirrigwarda I-

hlas ghas-servigi li gieghed jippretendi r-rikorrent Carmelo Sammut pro et

“pA.,21.04.2014.

noe, stante li I-likwidazzjoni tal-ammonti dovuti f’'dak ir-rigward tkun tista’ tigi
stabbilita wara ezercizzju rigoruz ta’ provi u xhieda |li ghad iridu jinstemghu
mill-Qorti li qed tisma’ I-kawza fil-mertu. Madanakollu, ghall-finijiet tal-hrug
ta’ dan il-mandat, din il-Qorti tinsab sodisfatta li r-rikorrenti rnexxielhom
jippruvaw li mad-daqqa t’ghajn ghandhom il-jedd |i geghdin jippruvaw

jikkawtelaw.

[I-Qorti kkunsidrat li sabiex jitharsu dawn il-jeddijiet li jippretendu i
ghandhom ir-rikorrenti, ma tistax tippermetti sitwazzjoni fejn I-intimati
jithallew jittrasferixxu, ibieghu jew b’xi mod jiddisponu mill-assi taghhom
konsistenti fid-diversi proprjetajiet indikati mir-rikorrenti, u dan sabiex jigi
evitat li tinholog sitwazzjoni fejn wara li tigi deciza |-kawza fil-mertu, ir-
rikorrenti jispiccaw f’sitwazzjoni fejn ma jistghux jezegwixxu I-jeddijiet
rikonoxxuti mill-Qorti, jekk hija ssib li t-talbiet tar-rikorrenti ghandhom
jintlagghu fil-mertu, stante li l-assi kollha tal-intimati jistghu jigu sparpaljati
jew ittrasferiti fug terzi. Il-Qorti hi sodisfatta li I-mandat huwa necessarju
sabiex jitharsu |-jeddijiet li mad-dagqa t'ghajn jidher |i ghandhom ir-
rikorrenti, u |i huwa biss b’decizjoni |i tipprekludi t-trasferiment tal-
proprjetajiet indikati almenu sakemm ikun hemm decizjoni finali mill-Qorti li
trid tisma’ |-kawza fil-mertu, li jista’ jigi evitat dannu irrimedjabbli ghar-

rikorrenti.

llli kwantu ghall-valur tal-proprjetajiet immobbiljari tad-debituri ezekutati
kolpiti bil-Mandat, fl-ambitu tal-Kodi¢i ta’ Organizzazzjoni u Pro¢edura Civili
(Kap. 12) jezistu rimedji appoziti li jistghu jirrikorru ghalihom id-debituri

ezekutati fejn irid jigi ppruvat illi I-valur tal-proprjetajiet immobiljari taghhom

li ged jikkawtelaw il-jeddijiet pretizi mill-kredituri ezekutanti, huwa eccessiv a
paragun tal-jeddijiet pretizi minnhom. F'dak il-kaz il-Qorti tista' tillibera parti
minn dawk il-proprjetajiet immobiljari mill-effetti tal-Mandat ai termini tal-
artikolu 836(1)(d) tal-Kap. 12. Barra minn hekk f'kaz illi jigi ppruvat illi I-
kredituri ezekutanti kienu malizzjuzi jew frivoli jew vessatoriji fil-konfront tad-
debituri ezekutati meta kkawtelaw il-jeddijiet pretizi minnhom b’mod
eccessiv u sproporzjonat, il-Qorti tista’ timponi fughom penali li tithallas
direttament lill-intimati u dawn jistghu jigu kkundannati ukoll ihallsu d-danni
rekati lid-debituri ezekutati. Imma dan l-ezercizzju |i jista’ jinvolvi
valutazzjonijiet teknic¢i ta’ periti arkitetti, ezami ta’ ricerki ecc, irid isir fl-
ambitu ta’ proceduri appoziti ai termini tal-artikolu 836(8) u (9) tal-Kap. 12 u
mhux fil-kors tal-proceduri fejn jintalab il-hrug tal-Mandat fejn irid jigi

stabbilit biss jekk jezistux ir-rekwiziti stipulati mil-ligi ghall-hrug tal-Mandat.

Decide

llli ghar-ragunijiet hawn fugq moghtija, il-Qorti qgieghda tilga’ t-talba tar-
rikorrenti sabiex l-intimati jigu inibiti milli jbieghu, jittrasferixxu, jew
jiddisponu inter vivos b’titolu oneruz jew gratuwitu |-proprjeta konsistenti
fil-White Farm, Triq |-Imtahleb, ir-Rabat, il-fond bin-numru 166, Triq il-
Vanilja, I-Imgarr, il-fond bl-isem ‘Springfield Farmhouse’, Farmhouse Numru
2, Sqaq il-Palma, Zabbar, l-ishma kollha li ghandhom jew li jista’ jkollhom
fuq l-art fi Triq Santa Domenica, Haz-Zabbar, I-art b’garaxx mibni fugha bin-

numru 82/84, Freesia, Valletta Road, Paola, il-maisonette numru 55, Triqg

Azzopardi, il-Marsa, il-garaxxijiet bl-arja taghhom, mhux ufficjalment
immarkati 9A, 98B, 10, 11, 12, 13 u 14 fi Triq Hal Qormi, Santa Venera, id-dar
bl-isem ‘De Porres’, Fleur de Lys Junction, Fleur de Lys, inkluz il-gnien
retropost ghaliha, il-porzjoni diviza ta’ art f'Tan-Nigret, kontrada tas-
Salvatur, limiti tar-Rabat, il-garaxx bin-numru 35, inkluz l-arja u l-arja
sovrapposta ghall-garaxx numru 33 fi Qui-Si-Sana Place, Sliema, il-garaxx
numru 34, inkluz l-arja fuqu, fi Qui-Si-Sana Place, Sliema, l-arja tal-garaxx
numru 32, Qui-Si-Sana Place, Sliema, il-garaxx inkluz l-arja, bin-numru 31,
Qui-Si-Sana Place, Sliema, il-garaxx numru 33, fi Qui-Si-Sana Place, Sliema, u
I-garaxx numru 30, Qui-Si-Sana Place, Sliema, u kull proprjeta ohra li
ghandhom l-intimati kemm jekk huma proprjetarji tas-sehem indiviz jew

tal-proprjeta shiha.

Il-Qorti tordna lir-Registratur tal-Qrati u Tribunali Civili sabiex fi zmien
erbgha u ghoxrin (24) siegha jinnotifika I-atti ta’ dan il-Mandat lid-Direttur

tar-Registru Pubbliku u lir-Registratur tal-Artijiet.

Bl-ispejjez ta’ din il-procedura jithallsu mill-intimati.

Moghti kameralment fid-29 ta’ Mejju, 2018.

